
I. DISPOSICIONS XERAIS

Acordo do 24 de outubro de 2025, do Consello de
Goberno da Universidade de Santiago de Compostela
polo que se modifica o Regulamento de Estudos
Propios da Universidade de Santiago de Compostela

Segundo o disposto no art. 24 do Regulamento de estudos propios da Universidade de Santiago
de Compostela, aprobado polo Consello de Goberno o 30 de marzo de 2023, a fixacion dos prezos
publicos dos cursos propios corresponde ao Consello Social, a instancia do Consello de Gober-
no, quen debe fixar o prezo minimo e maximo por crédito nos cursos propios, prezo por crédito
que “servira de referencia & direccién do curso para fixar o prezo de matricula, sen prexuizo das
competencias do Consello Social”. Engade o paragrafo 3 deste art. 24 do Regulamento que “Asi
mesmo, o Consello Social, a instancia do Consello de Goberno, aprobard, entre outras, as tarifas
de expedicion de titulos, diplomas e certificados, reconecemento dos titulos e diplomas, asi como
as do seguro obrigatorio de accidentes e asistencia en viaxe para o alumnado da USC”.

Os actuais prezos publicos de matricula foron aprobados polo Pleno do Consello Social na sua
sesion ordinaria de 30 de maio de 2022, previo acordo do Consello de Goberno de 28 de abril de
2022, establecendo os seguintes limites: “O prezo minimo por créedito en estudos propios é de 20
euros e o prezo maximo por crédito de 100 euros. Nos cursos de formacién especifica non sera de
aplicacion o prezo minimo por crédito fixado para os estudos propios”.

A Universidade de Santiago de Compostela asinou o Convenio de colaboracion entre a Conselle-
ria de Educacidn, Ciencia, Universidades e Formacién Profesional e as universidades da Coruna,
Santiago de Compostela e Vigo para o desenvolvemento e execucién de microcredenciais, no
marco do componente 21, investimento 6 do Plan de Recuperacion, Transformacion e Resiliencia,
financiado pola Unién Europea-Next Generation EU, de 2 de maio de 2025 (Convenio de Colabo-
racion), que se enmarca nos obxectivos do chamado Plan Microcreds publicado polo Ministerio
de Universidades.

Na sua execucion, a Vicerreitoria de Titulaciéns e Internacionalizacion publicou o 15 de setem-
bro de 2025 a Convocatoria para a presentacion de propostas de creacion de microcredenciais
subvencionadas para cursos propios da Universidade de Santiago de Compostela (Convocatoria
para a creaciéon de microcredenciais subvencionadas).

No Convenio de colaboracion establécense previsions respecto dos importes maximos e minimo
do prezo publico de matricula nas microcredenciais subvencionadas, indicando que o mesmo non
podera ser inferior ao 30% dos custos directos de producién e imparticion, nin tampouco superar
os custos de producion e imparticion, que se estiman en 94 euros por estudante e crédito ECTS.

Tamén en relacion aos prezos publicos de matricula, a Clausula Terceira, punto 1 e) do Convenio
de colaboracion sinala como requisito das actuacions financiables que “Para o 25% do alumnado
a matricula podera ser gratuita ou ter un custe inferior, de acordo con criterios de necesidade
economica e social do alumnado”. O actual Regulamento de Estudos Propios non regula o esta-
blecemento de bolsas ou axudas para as microcredenciais universitarias.

A aprobacion destas axudas mediante unha exencién total ou parcial do pagamento do prezo pu-
blico de matricula non ten coste econémico para a Universidade de Santiago de Compostela, ao
estar incluidos no Convenio de colaboracion como obxecto de financiamento “os custes asociados
as bolsas e axudas do importe das matriculas dos destinatarios das microcredenciais que tenan
rendas baixas, a condicién de desempregados e/ou persoas en risco de exclusion social” (Clausula
Sétima, punto 2.4), destinando para o financiamento de axudas ao acceso as microcredenciais a
contia de 45.273,05 euros, que se distribien nas anualidades 2025 e 2026.

Ademais, aclarase o tratamento dos seguros obrigatorios que debe abonar o estudantado que
cursa estudos nas modalidades presencial ou hibrida para o caso de que sexan financiados con
fondos derivados desta convocatoria.

Finalmente, no Convenio de colaboracién esixese a emision dos certificados das microcredenciais
en formato dixital. Nin o Regulamento de Estudos Propios nin a normativa especifica das micro-
credenciais universitarias regula as tarifas aplicables aos certificados dixitais, téndose conside-
rado oportuno que no marco desta Convocatoria estes se expidan de xeito gratuito, manténdose
a esixencia das taxas xerais para os certificados emitidos noutros formatos.

Todas as previsiéns expostas seran de aplicacion exclusivamente para os supostos de micro-
credenciais universitarias que se acollan 4 Convocatoria para a creacién de microcredenciais
subvencionadas, sen afectar en ningun caso aos acordos respecto a regulacion xeral dos prezos
publicos dos estudios propios da USC nin, en particular, das microcredenciais universitarias que
se oferten & marxe da convocatoria amparada polo Plan Microcreds.

Por todo o anterior proponse ao Consello de Goberno engadir unha Disposicién Adicional no Re-
gulamento de estudos propios da Universidade de Santiago de Compostela.

Unico. Engddese unha Disposicién adicional tinica ao Regulamento de estudos
propios da Universidade de Santiago de Compostela, coa seguinte redaccion:

Disposicion Adicional Unica. Prezos publicos e outras tarifas das microcredenciais
desenvolvidas ao abeiro da Convocatoria para a presentacion de propostas de creacion
de microcredenciais.

1. As seguintes previsions establécense con caracter transitorio, unicamente respecto das
microcredenciais desenvolvidas ao abeiro da Convocatoria para a presentacion de propostas de
creacion de microcredenciais publicada o 15 de setembro de 2025 pola Vicerreitoria de Titula-
ciéns e Internacionalizacion, denominadas nesta disposicién microcredenciais universitarias
subvencionadas. Perderdn a sua vixencia o 31 de maio de 2026 ou cando se esgoten os fondos
que financian a convocatoria.

2. O prezo publico de matricula das microcredenciais universitarias subvencionadas non sera
inferior ao 30% dos custos directos de producién e imparticion da microcredencial nin superara
94 euros por estudante e crédito ECTS. Non seran de aplicacién as regras previstas no art. 24.4 do
Regulamento de estudos propios da Universidade de Santiago de Compostela.

3. Establécese a exencion total ou parcial no pagamento do prezo publico de matricula a favor

dun méaximo do 25% das persoas matriculadas nas microcredenciais universitarias subvenciona-
das, por estrita orde de presentacion da solicitude da axuda, ata esgotar os fondos ou ata o 31 de
maio de 2026. A Vicerreitoria de Titulaciéons e Internacionalizacién establecera o procedemento
que se debe seguir para a sua solicitude e tramitacion.

4. Poden ser beneficiarios da exencion total do pagamento dos prezos publicos as persoas
nas que concorra unha destas circunstancias:

a Persoas desempregadas

b. Persoas coa condicién de membros dunha familia numerosa

¢ Persoas con discapacidade.

d. Persoas vitimas do terrorismo.

e. Mulleres vitimas de violencia de xénero.

f. Persoas vitimas de violencia sexual.

g. Persoas beneficiarias da prestacion por Ingreso Minimo Vital ou prestacion equivalente
dunha Comunidade autonoma.

h. Persoas refuxiadas.

5. Poden ser beneficiarias da exencion total ou parcial, segundo proceda, do pagamento dos

prezos publicos as persoas con rendas baixas, definidas como aquelas que se atopen por debaixo
dos limiares de renda 1 a 3 establecidos no Real Decreto 163/2025, do 4 de marzo, polo que se
establecen os limiares de renda e patrimonio familiar e as contias das bolsas e axudas ao estudo
para o curso académico 2025-2026, e se modifica parcialmente o Real Decreto 1721/2007, do 21
de decembro, polo que se establece o sistema de bolsas e axudas ao estudo personalizadas.

A exencion aplicable sera:

-100% do prezo publico da matricula, para as persoas que acrediten o limiar 1 de renda.
-50% do prezo publico da matricula, para as persoas que acrediten o limiar 2 de renda.
-25% do prezo publico da matricula, para as persoas que acrediten o limiar 3 de renda.

6. Cando o importe do seguro obrigatorio sexa financiado como parte dos custos directos de
producion e imparticion das microcredenciais universitarias subvencionadas non se repercutira
en ningun caso este concepto ao estudantado que formalice a sia matricula.

7. A expedicién do certificado dixital que acredite ter obtido unha microcredencial univer-
sitaria subvencionada sera gratuita. O estudantado que solicite a expedicion doutro tipo de certi-
ficacion deberd abonar a tarifa ordinaria establecida para eses efectos.

Disposicion derradeira. Entrada en vigor

Este acordo entrard en vigor na data da sua publicacion no Taboleiro electrénico da Universidade
de Santiago de Compostela.

Publicado no taboleiro electrénico da USC con data do 29/10/2025
https://sede.usc.es/sede/publica/taboleiro/anuncio/135789/carga.htm_
CSV: 0CA8-31F8-49AF-BCB5



